
ЕскЕ Алу
Аяулы анамыз Медалкүл нұрсүлейменқызы

Шабданбекованың арамыздан алыстап бақилық болғанына
20 сәуір күні 1 жыл толады. Анамызды  сағына еске ала от-
ырып, топырағы торқа, жаны жәннатта нұрлансын деп Алла-
дан тілейміз.

Анажан шаңыраққа болдың пана,
Жамандық қылмаушы едің ешбір жанға.
Амал не, жоқсыз бүгін ортамызда,
Сағындық, ана, сізді баршамыз да.

Жан-ана, балаларының тірегі едің,
Тірі болсаң жарқылдап жүрер едің.
Болмасаң да бүгін біздің жанымызда,
Айтқан сөзің, тәтті күлкің жадымызда.

Сағына еске алушылар: балалары
20 сәуір күні сағат 13.00-де аяулы анамыздың өмірден өткеніне байланысты Халық

мешітінде құдайы ас беріліп, құран бағышталады

көңіл айту
Аудандық білім бөлімі мен білім қызметкерлерінің кәсіподақ ұйымы және  Б.Амалбеков

атындағы ТМ педагогикалық ұжымы осы мектептің  оқу ісінің меңгерушісі Гүлмира
Рахметқызы  Ахановаға

енесінің
қайтыс болуына байланысты қайғысына ортақтасып көңіл айтады

***     ***     ***
Аудандық білім бөлімі мен білім қызметкерлерінің кәсіподақ ұйымы және  С.Сейфуллин
атындағы ЖББМ-нің шаруашылық меңгерушісі Дидар Ахметоваға

аяулы анасының
қайтыс болуына байланысты  қайғысына ортақтасып көңіл айтамыз

Ақтүбек ауылының тұрғыны болған аяулы да ардақты
ана, балалары мен немерелерінің қамқоршысы, тірегі болған
асыл анамыз Сәкен Шөмекқызы айшікенкелінінің
дүниеден өткеніне 24 сәуір күні 1 жыл толады.

Анашым қамқор едің, тірек едің,
Әулеттің лүпілдеген жүрегі едің.
Жыл өтті өзіңізді жоқтағалы,
Сағынып жүр немере-балаларың.

Сағынамыз ақылшы панамызды,
Егіліп жылаймыз, еске алып.
Мейіріммен жымиған жүзіңізді,
Жан Анам бәрімізге сая болған.

Көнеміз ғой тағдырдың салғанына,
Адам мәңгі жүрмейді екен бұл жалғанда.
Көзімізге ыстық жас келеді,
Анашым сағынып, өзіңді еске алғанда.

Бәріне де мейірімін аямаған,
Жәнәттә жаның болсын рухың биік.
Өзіңдей қайда бізге аяулы Ана,
Жан Анам жатқан жерің жайлы болсын.

Сағына еске алушылар: балалары, немерелері, жиендері
20 сәуір күні сағат 13.00-де Ақтүбек ауылының мәдениет үйінде аяулы анамыздың

өмірден өткеніне бір жыл толуына орай құдайы ас беріліп, құран бағышталады

Кеше ғана арамызда күліп-ойнап жүрген әріптесіміз, бі-
рімізге аға, бірімізге дос бола білген ардагер ұстазымыз
қасым баянұлынан қапыда айырылып қалдық. 

Касым Баянұлы 1958 жылы 13 қыркүйекте туған. 1979 жыл-
дан бастап 2021 жылға дейін Ұлытау облысы Жаңаарқа
ауданы, Ақтайлақ ауылында Ақтайлақ негізгі мектебінде дене
шынықтыру пәні   мұғалімі болып жұмыс атқарды.

Тоғызқұмалақтан Ұлытау облысының аға жаттықтырушы.
Тоғызқұмалақтан Қазақстан  Чемпионатының бірнеше дүркін
жеңімпазы және жүлдегері. Облыстық чемпионаттардың,
спартакиадалардың  жеңімпазы. БІЛІМ БЕРУ ІСІНІҢ ҮЗДІГІ,
БІЛІМ МИНИСТРЛІГІНІҢ ҚҰРМЕТ ГРАМОТАСЫМЕН
МАРАПАТТАЛҒАН.

1990-2024 жылдары тоғызқұмалақтан облыстық, республикалық  жарыстарға  қатысты.
Тоғызқұмалақтан ҚР-ның спорт шеберлігіне үміткер. Халықаралық спортшылар одағының
мүшесі.Ұлытау облысы аумағына және Жаңаарқа ауданында көптеген жарыс өткізіп,
бұқаралық спорттың  дамуына ерекше еңбегі сіңген. Оның ішінде ұлттық ойынымыз
тоғызқұмалақты жасөспірімдер, жастар, аудан тұрғындары арасында насихаттап дамытты.
Көптеген шәкірттер дайындады.  Атап айтсақ, олар Аманбала Бейсекеева, Асылан  Қасым,
Айбат  Ғалым,  Хадиша Жакешова т.б. Қасым Баянұлы жақсы көретін тоғызқұмалақ ойы-
нын жастарға үйретіп өз тәжірибесімен бөлісті. 

Ойда жоқта көлік аптынан небары 65 жасында бақилық болғандығы мектеп ұжымының
әрбір мүшесінің қабырғасын қайыстырды. Маңдайына жазылған тағдырдың жазуы осы-
лай болғандықтан қимас жанды, адамгершілігі мол әріптесті, мейірімі мен шапағаты жанға
шуақ сыйлап тұратын марқұмды еске алып қана қоймай, оның жарқын бейнесін жады-
мызда сақтайтын боламыз. Артында қалған отбасына амандық, ұзақ ғұмыр тілейміз. 

Еске алушылар: аудандық білім бөлімі мен білім қызметкерлерінің кәсіподақ
ұйымы және  «ақтайлақ негізгі орта мектебі» кММ ұжымы  

Ардақты әке, аяулы бауырымыз, сүйікті ата абдуахит
(адон) башриденов тірі болғанда алпыс үш Пайғамбар жа-
сына жетіп, зейнеткерлікке шығып қуанып жатушы едік. Алла
бұл жасты өзіңе жазбаған екен.  Аңқылдаған ақ көңіл, жаны
жайсаң жан бауырым жатқан жерін жайлы болып, топырағын
торқа болсын, жаның пейіште шалқысын.

Туған күнін келіп қапты ғой бауырым,
Тек өзіңсіз ең қиыны ауыры.
Бәрі орнында, бәз-баяғы сияқты,
Анаң отыр, туыстарың, ауылың.

Өзіңді іздеп сағынамыз, жоқтаймыз, 
“Алла ісіне шара жоқ” -деп жоқтаймыз.
Адамдығын, адалдығын ұмытамыз қалайша,
Жүректерді мәңгі аялап сақтаймыз.

Ұрпағың бар дәтке қуат қалдырған,
Сол немерең үміт отын жандырған.
Сол жеткізер сен жетпеген арманға,
Көзің ғой ол тұлғаңа жан құрбан.

Атасының орындаса арманың,
Ұмытар ек бұл дүниенің жалғаның.
Әулетінің шаңырағын тіктесе,
Алла берер, сәтін салса қалғанын.

өзіңді сағына еске алушылар: анасы, немере, бауырлары, апасы -Шолпан

Ардақты ұл, адал жар, асқар таудай әке, сүйікті ата
бауыржан Сәметұлы Жахамбетовың өмірден өткеніне 40
күн толады.  

Ардақты азаматымыздың жатқан жері жайлы, топырағы
торқа болсын деп тілейміз. 

Әке,  қараш бәрінің әкесі бар,
Сіз сыймаған өмірдің кеудесі тар.
Әке бүгін балаңның баласы бар,
Атасы жоқ немереңе дүние тар.
Жұбайыңның жүректе жарасы бар,
Сыңары жоқ аққудың айдыны тар.
Ұлдарың жүр кеудеде зар-мұңы бар,
Сенсіз алған әр демнің тынысы тар.
Сенсіз өсіп жатырған отбасың бар,
Сенсіз әке бірақ-та шаңырақ тар.

Сағына еске алушылары: анасы - Рымтай, жұбайы - Гүлназ, бауырлары, 
балалары, немерелері және жолдастары

Ардақты әкеміздің дүниеден өткеніне 40 күн толуына орай 4-ші мамыр күні сағат
17:00-де Жаңаарқа аудандық Халық мешітінің асханасында құдайы ас беріліп, құран

бағышталады

Ардақты бауырымыз, жұбайына адал жар, балаларына
қамқор әке, немерелеріне сүйікті ата бола білген Мейіржан
қазкенұлының небары 53 жасында кенеттен арамыздан алы-
стап бақилық болғанына  20 сәуір күні 1 жыл толады.
Ардақты азаматымыз ауызын ашса жүрегі көрінетін, ақкөңіл,

көпшіл, жүрген ортасын қызық думанға толтырып жүретін
асыл жан еді.
Ардақты азаматымызды  сағына еске ала отырып, топырағы

торқа, жаны жәннатта нұрлансын деп Алладан тілейміз.
Өзің жайлы айта алмаймыз тауысып,
Ел айтады, жұрт айтады жарысып.
Көпшіліктен алған алғыс, сауабың,
Жатқан шығар, рухыңменен қауышып.

Әке, көзден кеттіңіз мәңгі жырақтап,
Сенбей сізді көп іздедік біз жылап.
Кетіпсіз ғой бұл өмірден мәңгіге,
О дүниені мекен қылып тұрақтап.

Сағына еске алушылар:жұбайы, балалары, бауырлары, немерелері
20 сәуір күні сағат 13.00-де “Ақсарай” мейрамханасында ардақты азаматымыздың

дүниеден өткеніне 1 жыл толуына орай құдайы ас беріліп, құран бағышталады

Х а б а р л а н д ы р у
2024 жылдың 15 сәуір күні, сағат 15-00де Жаңаарқа ауданындағы С.Сейфуллин

атындағы орталықтандырылған кітапхана ғимаратында ауданның барлық жұмыс беруші-
лерін және жұмыс іздеп жүрген жұмыссыз азаматтарды «Бос жұмыс орындары
жәрмеңкесіне» қатысуға шақырамыз.

Жаңаарқа ауданының «Мансап орталығы» кММ    

кітап қалай пайда болды?
Бидайық ауылдық үлгілі кітапханасында

2 сәуір Халықаралық балалар кітабы
күніне орай "Кітап қалай пайда болды?"
атты буктрлейлер және  ойын сағаты
ұйымдастырылды.

Буктрейлерімізге Бидайық ЖББ
мектебінің 5  сынып оқушылары белсене
қатысты.

Балалар ең алдымен қағаздың, кітаптың шығу тарихымен және кітапты қалай сақтау ке-
регі туралы ережемен танысты. Оқушылар кітап туралы жыр шумақтарын нақышына кел-
тіріп оқып,  Н.Қабдулла "Жүр досым кітапханаға" атты әнін орындады. Ой-өрісін
кеңейтетін, тапқырлығын ұштайтын сөзжұмбақтар, мақал-мәтелдер, викториналық
сұрақтар қойылды. Тақырыпты қорытындылау мақсатында " Мозаика", "Кітап
құрастыру","Пазл" ойындары ойнатылды. Кітапханашы  А.Әбішева  сергіту сәті ретінде
"Кітап " кейіпкерімен би ойынын өткізді.
Іс-шара барысында балалар ертегілер еліне саяхат жасап, басты кейіпкерлерді табуда да

ыждағаттықпен ұтымды жауаптарын берді. Іс-шарамызды балалар  "Тик ток"
қосымшасының таңбалары арқылы бағалады. Бүгінгі шарамыз жоғары деңгейде өтті.

а.ӘбІШЕва,  
бидайық ауылдық үлгілі кітапханасының кітапханашысы

